
აბსტრაქტი  

ყარაბაღის მეორე ომის დაწყებამ მნიშვნელოვნად გაზარდა საერთაშორისო 

საზოგადოების ინტერესი ყარაბაღის კონფლიქტთან დაკავშირებით. აღნიშნული 

კვლევის მიზანს წარმოადგენს რუსეთის პოზიციის შესწავლა ამ კონფლიქტში, მისი 

პოზიციის ცვლილების შესაძლო განმაპირობებელი ფაქტორების დადგენა და ახსნა. 

ყარაბაღის მეორე ომთან დაკავშირებით რუსეთის პოლიტიკის  ასახსნელად 

გამოყენებულ იქნა საერთაშორისო ურთიერთობების რეალიზმისა და რაციონალური 

არჩევანის თეორიები.   

 

ნაშრომში დასმული კვლევის კითხვებისათვის პასუხის გასაცემად, გამოყენებულია 

ცალკეული შემთხვევების შესწავლის თვისებრივი მეთოდი (qualitative case-study 

method). მონაცემთა შეგროვება მოხდა მეორადი წყაროების გამოყენებით, კეძოდ კი, ამ 

რეგიონისა და კონფლიქტის შესახებ გამოქვეყნებული სამეცნიერო ლიტერატურისა და 

პოლიტიკის დოკუმენტების ანალიზის შედეგად ახსნილი იქნა რუსეთის პოზიციების 

ცვლილებების მიზეზები.  

 

კვლევის შედეგები მიუთითებენ, რომ რუსეთის პოზიციის ცვლილება ყარაბაღის მეორე 

ომის დროს არ იყო განპირობებული რომელიმე ერთი კონკრეტული ფაქტორით, არამედ 

იგი ეფუძნებოდა რამდენიმე ფაქტორს ერთად (რუსეთის ინტერესები რეგიონში, რუსეთ-

აზერბაიჯანის ურთიერთობებს, რუსეთ-თურქეთის ტაქტიკურ მოკავშირეობას, 

სომხეთის პროდასავლურ კურსს) და თავად რუსეთის რაციონალურ არჩევანს.  

